ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ՀԱՆՐԱՅԻՆ ՀԵՌԱՐՁԱԿՈՂԻ ԽՈՐՀՐԴԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈԻԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը. 
Հաշվի առնելով այն փաստը, որ Հանրային ռադիոընկերության ռադիոտեխնիկական hամալիրի տեխնիկական վերազինումը վերջին անգամ իրականացվել է 2004-2005թթ. Ընկերությունը կարիք ունի համալիր տեխնիկական վերազինման, ինչպես նաև հարկավոր է իրականացնել հիմնանորոգման աշխատանքներ:

2. Ընթացիկ իրավիճակը և խնդիրները.

Հանրային ռադիոընկերության ռադիոտեխնիկական hամալիրի տեխնիկական վերազինումը վերջին անգամ իրականացվել է 2004-2005թթ, և Ընկերությունը կարիք ունի համալիր տեխնիկական վերազինման հետևյալ հիմնական ուղղություններով՝
· Տեսաձայնային արտադրության տեխնիկան առ այսօր շահագործվում է առանց ընդհատումների՝ հիմնականում շուրջօրյա ռեժիմով։ Տեխնիկական միջոցների շահագործման ընթացքում պարբերաբար ի հայտ են գալիս խափանումներ և թերություններ, որոնք շտկելու կամ նորոգելու համար անհրաժեշտ են լինում ոչ ստանդարտ լուծումներ, քանի որ սարքավորումների հիմնական մասն արտադրությունից հանված է, և հնարավոր չէ ձեռք բերել սարքերի փոխարինող մոդուլներ կամ բլոկներ։ Միևնույն ժամանակ օգտագործվող տեխնոլոգիաները հին են, և առկա են խոչընդոտներ` ժամանակակից որակի և լուծումներով տեսաձայնային արտադրություն կազմակերպելու համար։ Ընկերության արտադրանքը համացանցում, մասնավորապես սոցիալական ցանցերում, սփռելը լուրջ մարտահրավեր է, քանի որ ստուդիաների մեծ մասը միայն ձայնային է, կամ առկա է ցածրորակ տեսատեխնիկա։ Վերոգրյալով պայմանավորված՝ ահնրաժեշտ է իրականացնել թվային տեխնոլոգիաներով հագեցած վերազինում՝ 
· Կենտրոնական սարքասրահում (տեսաձայնային արտադրության կենտրոնական հանգույցն է, որտեղ բոլոր ստուդիաներից ստացված ազդանշանները վերամշակվում, հզորացվում և ուղղորդվում են դեպի հեռարձակում)՝ 74.0 մլն.դրամ,
· [bookmark: _Hlk224727071]Երկու տեսաստուդիաներում (լրատվական–վերլուծական ծրագրերի արտադրության ստուդիա, ուղիղ եթերով թողարկվող հաղորդումների ստուդիա)՝ 66.4 մլն.դրամ,
Այս վերազինման աշխատանքների արդյունքում առկա սարքավորումները կփոխարինվեն նոր և արդիական սարքավորումներով, արդյունքում շեշտակի կնվազեն հեռարձակման խափանումները, կբարելավվի ձայնագրման և տեսաձայնային արտադրանքի որակը։ 
· [bookmark: _Hlk212811726]Արտագնա նկարահանման տեխնիկայի բացակայությունը թույլ չի տալիս իրականացնել որակյալ արտագնա նկարահանումներ տեսահաղորդաշարերի համար, ինչպես նաև ապահովել ուղիղ միացումներ լրատվական հաղորդումների համար։ Ուստի անհրաժեշտ է ձեռք բերել առնվազն երեք բարձրակարգ տեսախցիկ, տեսաձայնային խառնիչ վահանակ, ինչպես նաև ուղեկցող այլ տեխնիկական միջոցներ (խոսափողներ, ականջակալներ, շտատիվներ, ուժեղացուցիչներ և այլն)՝ 13.5 մլն.դրամ։

Հարկավոր է նաև իրականացնել որոշ հիմնանորոգման աշխատանքներ, մասնավորապես՝
· Նոր տեխնոլոգիաների ներդրումը պետք է ուղեկցվի վերը նշված երկու ստուդիաների վերակառուցմամբ և տեսաարտադրության ապահովման համար անհրաժեշտ լուծումներով վերանորոգմամբ և կահավորմամբ։ Նախատեսվում է մեծացնել տեսաստուդիաների տարածքը՝ հարակից հատվածների հաշվին կադրում ճիշտ խորություն ապահովելու համար։ Հարկավոր է նաև ապահովել ավելացված տարածքի ձայնամեկուսացումը և արձագանքամեկուսացումը։ Տեսաարտադրության համար անհրաժեշտ է ապահովել նաև համապատասխան լուսային լուծումներ, գեղեցիկ ետնամաս ու կահավորում՝ 10 մլն.դրամ։
· Ընկերության ձայնային Ոսկե ֆոնդը․ Հանրային ռադիոյի 100–ամյա պատմության ընթացքում կատարված ձայնագրությունները, չնայած առկա թվայնացմանը, պահպանվում են նաև առաջնային՝ մագնիսական ժապավենների վրա։ Մագնիսական ժապավենների պահոցը գտնվում է Ընկերության նկուղային հարկում, որը երկար տարիներ չի վերանորոգվել։ Տարածքի ներկայիս վիճակը ռիսկային է ժապավենների երկարատև պահպանման համար։ Ուստի Ընկերության ոսկե ֆոնդի մագնիսական ժապավենների երկարակեցության ապահովման համար անհրաժեշտ է վերանորոգել և կահավորել նկուղը և ապահովել օդի որակական անհրաժեշտ հատկանիշները՝ 34.7 մլն.դրամ։

Ըստ կատարված գնային հարցումների, վերը նշված տեխնիկան միջոցները և հիմնանորոգման աշխատանքները ձեռք բերելու համար ընդհանուր առմամբ անհրաժեշտ կլինի մոտ 198.6 մլն․դրամ:

3. Կարգավորման նպատակը և բնույթը. 
Նկատի ունենալով, որ կրթական–մշակութային ուղղվածության հեռուստատեսային հաղորդումներ պատրաստելու և հեռարձակելու նպատակով «2026թ․ ՀՀ պետական բյուջեի մասին» ՀՀ օրենքով Հանրային հեռարձակողի խորհրդի համար նախատեսված գումարից այս պահին առկա է 199.1 մլն․ դրամ, առաջարկում ենք վերը նշված ձեռքբերումները իրականացնելու նպատակով՝ նշված գումարից 198.6 մլն. դրամը տրամադրել «Հայաստանի հանրային ռադիոընկերություն» ՓԲԸ-ին՝ ապահովելու համար վերջինիս տեխնիկական վերազինման և հիմնանորոգման աշխատանքների իրականացումը:

4. Իրավական ակտի կիրարկման դեպքում ակնկալվող արդյունքը. 
Որոշման նախագծի ընդունման արդյունքում կիրականացվեն «Հայաստանի հանրային ռադիոընկերություն» ՓԲԸ-ի տեխնիկական վերազինման և հիմնանորոգման աշխատանքների 1-ին փուլը:

5. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.

Որոշման նախագծի ընդունման արդյունքում լրացուցիչ ֆինանսական միջոցների պահանջի անհրաժեշտություն չի առաջանա ինչպես նաև ՀՀ 2026 թվականի պետական բյուջեի  եկամուտներում և ծախսերում փոփոխություններ չի պահանջվի:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը անմիջական կապ չունի ռազմավարական փաստաթղթերի՝ Հայաստանի  վերափոխման ռազմավարություն 2050, Կառավարության 2021–2026թթ. ծրագրի, ոլորտային և/կամ այլ ռազմավարությունների հետ, Հանրային հեռարձակողի խորհրդի կողմից իրականացվող ծրագիրը կապված է ՀՀ Կառավարության ծրագրի գրեթե բոլոր ուղղությունների հետ՝ լուսաբանման և հանրայնացման իմաստով

7. Իրավական ակտը մշակող մարմինը.
   Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:
